
Errezitaldia martxoaren 28an izango da, larunbata, 20:00etan
 
Olatz Salvador, gaur egungo euskal musikaren ahots berezienetakoak Zainak eman bere azken lana aurkeztuko du ARKABIAN    

• Donostiar interpreteak hainbat artistarekin partekatu du agertokia eta egin ditu kolaborazioak, hala nola Rosalia, Rozalén, Chistina Rosenvinge, Xoel López, Ariel Rot eta Kiko Veneno           
• Sarrerak 12 euroren truke eros daitezke www.arkabia.eus webgunean edo aurrez aurre Posta kaleko 13-15 zenbakian      

Vitoria-Gasteiz, 2026ko otsailak 6.- ARKABIA, Vital Fundazioaren kulturgune berria Olatz Salvadorrek emango duen kontzertuaren agertokia izango da martxoaren 28an (20:00etan). Interprete donostiarrak, euskal musika eszena garaikideko ahots berezienetakoak, Zainak eman aurkeztuko du, bere lanik arriskutsuena eta basatiena. Sarrerak 12 euroan eros daitezke www.arkabia.eus webgunean edo aurrez aurre Posta kaleko egoitzan, 13-15 zenbakian, (Vitoria-Gasteiz).

“Olatz Salvadorren musika ez da laua: labirinto bat da. Nahikoa da entzutea suge bat azalean dabilkizula sentitzeko”. Horrela deskribatzen dute Zainak eman (Balaunka, 2024), bere bakarkako hirugarren albuma, “organikoaren eta elektronikoaren, hitzaren eta mintzaren, intuizioaren eta urraduraren arteko mugan mugitzen den lana”. 

Salvadorrek ARKABIAra eramango du soinu-unibertso berri hori, esperientzia bizia eta inguratzailea izango dela agintzen duen kontzertuaren eskutik. Zainak eman lanak mugak proban jartzen ditu, soinu-geruzak irekitzen ditu eta sare semantiko zabala eraikitzen du, gorputza eta entzutea zuzenean interpelatzen dituena.

Albuma irekitzen duen abestia, Haragi bizitan, kantuaren eta errezitatzearen arteko ertzean dagoen adierazpen estetikoa eta kontzeptuala da. Lehen mozketa sinboliko horretatik abiatuta, ‘zainak' agertuko dira eta diskoaren metafora nagusia dira, intuizioa, emozioak eta oroimena lotu nahi dituzten kanal ikusezinak; gorputza munduarekin lotzeko bidezidorrak, ikusten ez diren arren bizitzari eusten dioten zuhaitzen sustraiak bezala.

Bere zuzenekoan, Olatz Salvadorrek galdera hauek eramango ditu agertokira: non amaitzen da zarata eta non hasten da musika? Noiz amaitzen da zibilizazioa eta noiz hasten da basoa? Gure ustez, zein muga dira irmoak eta zeintzuk daude gainezka egiteko zorian? Kontzertua bidaia sentsoriala eta emozionala da, eta entzutea esploratzeko era bihurtzen da.

Hamarkada luzea ibilbidea eta proiektuak partekatzen eman ondoren, Salvadorrek bere bakarkako bidea sendotu du Zintzilik (2018) eta Aho uhal (2021) lanen bitartez, eta azken horren eskutik ia ehun kontzertuko bira egin zuen bost herrialdetan zehar. Interprete gipuzkoarrak hainbat artistarekin partekatu du agertokia eta egin ditu kolaborazioak, hala nola Rosalia, Rozalén, Christina Rosenvinge, Xoel López, Ariel Rot, Kiko Veneno eta Judit Neddermann. 2022an Musika Bulegoa saria jaso zuen. Kataluniako Olivera estudioan ekoitzitako Zainak eman lanarekin, arriskurako eta bilaketa artistikorako borondatea berretsi du.

